
Izvještaj sa seminara
„ Ugovor o konsignaciji“ i „Ugovor o špediciji“

Banjaluka, CEST RS, 19.6.2014. godine
Dana 19.6.2014. godine, u prostorijama Centra za edukaciju sudija i tužilaca u Republici Srpskoj, održan je seminar iz privrednopravne oblasti, na kojem seminaru su edukatori bili gospođa Snježana Romčević-Tadić i gospođa Branka Skoko, sudije Višeg privrednog suda Republike Srpske. Seminaru je prisustvovalo 10 učesnika. 
U okviru svoje teme pod nazivom „Ugovor o konsignaciji“, sudija Romčević-Tadić je govorila o tome šta je konsignacija tj. o kakvom se to ugovoru radi istakavši da on nikad ne egzistira samostalno već da se uvijek temelji na nekom drugom pravnom poslu. Naglasila je da se u ugovorima o konsignaciji uvijek pojavljuje inostrani ugovarač tj. vlasnik robe, te da je taj ugovor ustvari kombinacija ugovora o prodaji robe, ugovora o skladištenju, zastupanju i obavljanju carinskih poslova. Izložila je i karakteristike ovog ugovora za čije zaključenje je obavezna pismena forma. Također je govorila o komisionoj konsignaciji, delkredere pravnim poslovima, komisionim kreditima, načinima plaćanja provizije, te potrebnih i korisnih troškova.
Sudija Skoko je obradila temu „Ugovor o špediciji“, objasnivši kakav je to ugovor, istakavši da je on dvostrani i teretni i da je u našem zakonodavstvu on samostalni imenovani ugovor što nije slučaj u nekim drugim pravnim sistemima. Govorila je i o Opštim uslovima poslovanja špeditera, o obavezama i odgovornosti špeditera , obim koje odgovornosti je vidljiv iz oznaka špediterskih potvrda. Istakla je da špediter odgovara po principu pretpostavljene subjektivne odgovornosti. Također je, između ostalog, objasnila i da je obaveza carinjenja robe i plaćanja carinskih dažbina na špediteru, osim u slučaju da je ta obaveza isključena ugovorom. Govorila je i o proviziji i troškovima, posebnim vrstama špedicije, pravima špeditera, te o odredbama koje treba da sadrži ugovor o špediciji.
S obzirom na evidentan nedostatak sudske prakse kada je riječ o ugovorima koji su bili predmet ove edukacije, ova edukacija je bila od višestruke koristi u proširenju znanja njenih učesnika.

